
	1 .Իրավական ակտի անհրաժեշտությունը (նպատակը)
 Ներկայացված «Պետական ոչ առևտրային կազմակերպությունների մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի» նախագծի հիմնական նպատակն է  «Պետական ոչ առևտրային կազմակերպությունների մասին» օրենքում հստակեցնել վերահսկողություն իրականացնող մարմիններին: 


2. Ընթացիկ իրավիճակը և խնդիրները  
ՀՀ կառավարությունը 2009 թվականից ձեռնամուխ է եղել Հայաստանի Հանրապետությունում տեսչական բարեփոխումների իրականացմանը: 2014 թվականի դեկտեմբերի 17-ին ՀՀ Ազգային ժողովի կողմից ընդունվել է «Տեսչական մարմինների մասին» ՀՀ օրենքը,  համաձայն որի Հայաստանի Հանրապետությունում վերահսկություն իրականացնող  մարմիններն են տեսչական մարմինները: «Պետական ոչ առևտրային կազմակերպությունների մասին» ՀՀ գործող օրենքի 23-րդ հոդվածով սահմանվում է, որ պետական ոչ առևտրային կազմակերպությունների գործունեության նկատմամբ վերահսկողությունն իրականացնում են հիմնադիրը, լիազորված պետական մարմինը, հիմնադրի կողմից լիազորված, ինչպես նաև օրենքով նախատեսված այլ պետական կառավարման մարմինները: Նշված սահմանումը չի համապատասխանում պետական համակարգի մարմինների վերաբերյալ ներկայիս օրենսդրական կարգավորումներին, մասնավորապես պետական կառավարման մարմինների կողմից վերահսկողություն իրականանցելու լիազորության մասով: Ուստի անհրաժեշտություն է առաջացել օրենքում կատարել համապատասխան փոփոխություններ: 
3. Կարգավորման նպատակը ու ակնկալվող արդյունքը
Նախագծի ընդունումը կվերացնի ՀՀ օրենսդրության մեջ առկա անհամապատասխանությունները և հստակ կսահմանի, որ պետական ոչ առևտրային կազմակերպությունների հանդեպ վերահսկողությունը իրենս իրավասությունների շրջանակում իրականացնում են հիմնադիրները և համապատասխան տեսչական մարմինը: 

4.Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագիծը մշակվել է ՀՀ Վարչապետի աշխատակազմի Տեսչական մարմինների աշխատանքների համակարգման գրասենյակի կողմից: 

